
Izvještaj sa seminara
„Zaštita, podrška i imunitet svjedoka i imovinskopravni zahtjevi“
Teslić, Hotel „Kardial“, 27-28.april, 2017. godine
U Tesliću, hotel „Kardial“ je u periodu od 27-28. aprila, održan dvodnevni seminar na temu „Zaštita, podrška i imunitet svjedoka i imovinskopravni zahtjevi“ u organizaciji Centra za edukaciju sudija i tužilaca RS u saradnji sa OEBS misijom u Bosni i Hercegovini u okviru projekta „Sveobuhvatno jačanje kapacitetima i efikasno procesuiranje predmetima ratnih zločina u BiH“.

Edukatori na ovom seminaru su bili: 

1. Munib Halilović, tužilac Federalno tužilaštvo FBiH
2. Igor Cimeša – tužilac, Okružno tužilaštvo u Banjaluci
3. Alma Taso Deljković, odsjek za zaštitu svjedoka Sud BiH
4. Dženad Grošo – Sudska policija FbiH

5. Irisa Čevra - advokat

Seminaru je prisustvovalo 14 učesnika, od čega 7 tužilaca, 6 stručnih saradnika i jedan istražilac. 


Prvo izlaganje na seminaru je imao Munib Halilović na temu „Procesne mjere zaštite kroz različite faze krivičnog postupka“. Tokom svog izlaganja, edukator Halilović je ukratko obrazložio svrhu zaštite svjedoka kao i procjenu ličnosti svjedoka, uslove i okolnosti za primjenu mjera zaštite. U nastavku seminara na istu temu je Igor Cimeša upoznao učesnike sa mjerama zaštite svjedoka tokom istrage i tokom suđenja kao i sa pripremama svjedoka za suđenje.


Nakon pauze, učesnicima se ponovo obratio edukator Munib Halilović na temu „Primjena instituta svjedoka pod imunitetom pred sudovima u BiH“. On je detaljno objasnio osnovne principe instituta, te međunarodne standarde i ZKP BiH, koji su kriteriji prilikom davanja imuniteta i koje su dileme u praksi. Na kraju izlaganja je govorio o slučajevima u kojima je svjedok sklopio sporazum o priznanju krivnje.


Iako je za kraj prvog radnoog dana, dnevnim redom bilo predviđeno da se radi hipotetički slučaj, zbog jako interesantne diskusije koja se razvila među učesnicima, a uzimajući u obzir da su seminaru prisustvovali tužioci sa jako dugim i bogatim iskustvom u ovoj oblasti, odlučeno je da se umjesto hipotetičkog slučaja učesnicima ostavi prostor za razgovor i diskusiju. Tokom diskusije su otvorena mnoga pitanja i dileme sa kojima se učesnici susreću u praksi.


 Drugi dan seminara je započeo sa izlaganjem Alme Taso-Deljković, uposlenicom u odjelu za zaštitu svjedoka u Sudu BiH, koja je kao magistrica kliničke psihologije, učesnike upoznala sa najčešćim psihološkim reakcijama koja se javljaju kod svjedoka i žrtava, te uticaju traume na svjedoke i žrtve. Alma Taso-Deljković je tokom svog izlaganja ukazala na to koliko važnu ulogu ima psihologija i psihološki profil svjedoka i žrtava kod ovih krivičnih djela.

U drugom bloku izlaganje je imao Dženad Grošo iz Sudske policije FBiH, čije izlaganje se ticalo vanprocesnih mjera zaštite svjedoka, njihov značaj kao i mogućnost primjene u sudnici i izvan sudnice. 


U završnici seminara, učesnicima se još jednom obratio Igor Cimeša na temu „Imovinskopravni zahtjevi“.


Seminar je od strane učesnika pohvaljen i kroz evaluacije ocijenjen sa izuzetno visokim ocjenama. Učesnici su izrazili zadovoljstvo zbog interaktivne komunikacije koja je bila prisutna tokom cijelog seminara, kao i činjenicom da se daleko više razgovaralo i polemisalo o problemima iz prakse i dilemama sa kojima se svi susreću.
                                                                                                  Podnosilac izvještaja:     
                                                                                      Rufa Mujičić   
                                                                                                 Viši stručni saradnik

